
用數珠韻贈湜老

作者：蘇軾　北宋

本作品收錄於《東坡全集�》

嗣宗雖不言，叔寶猶理遣。

東坡但熟睡，一夕一展轉。

南遷昔虞翻，卻掃今馮衍。

古佛既手提，諸方皆席卷。

當年清隱老，鶴瘦龜不喘。

和我彈丸詩，百發亦百反。

耆年日雕喪，但有犢角繭。

時來窺方丈，共笑虎毛淺。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

